
 
ᐱᕙᓪᓕᐊᔪᑦ: ᓄᓇᕗᒻᒥ ᒐᕙᒪᒃᑯᓄᑦ ᐃᖅᑲᓇᐃᔭᖅᑏᑦ ᓈᒻᒪᓐᓂᖅᐹᒥᑦ ᐊᖏᖃᑎᒌᕈᑎᒥᑦ ᓴᖅᑮᖁᔨᓪᓗᑎᑦ 
ᑕᐃᓐᓇᓗ ᑲᔪᓯᔪᖅ ᐊᔭᐅᖅᑐᐃᓂᐅᔪᖅ ᓄᓇᕗᒻᒥ ᓂᕈᐊᕋᔅᓴᐅᔪᑦ ᐅᖃᐅᓯᖏᑦ ᐊᑐᓕᖅᑎᑕᐅᖁᓪᓗᒋᑦ. 
 
ᑐᓴᒐᔅᓴᐅᔪᖅ ᐱᕙᓪᓕᐊᔪᓂᑦ: ᑎᓯᐱᕆ 6, 2021 -  ᐃᖃᓗᐃᑦ, ᓄᓇᕗᑦ - ᓄᑖᖅ ᓂᕈᐊᕋᔅᓴᐃᑦ 
ᐅᖃᐅᓯᒃᓴᖏᑕ ᐱᓂᐊᕐᓂᖏᑦ ᐊᔭᐅᖅᑐᓪᓗᒋᑦ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᐱᒋᐊᖅᑎᑦᑎᓯᒪᓂᖏᓐᓄᑦ ᑭᒡᒐᖅᑐᐃᒻᒪᑕ ᐳᐊᑕᐅᓴᐅᓗᐊᖅᑐᓂᑦ (4000ᓂᑦ) 
ᐃᖅᑲᓇᐃᔭᖅᑎᖁᑎᐅᔪᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑕᑯᒍᒪᔭᖕᒥᓂᑦ, ᑕᒪᓐᓇᓗ ᑲᔪᓯᑎᑲᐅᖁᔭᐅᔪᖅ  ᐃᖅᑲᓇᐃᔭᖅᕕᓪᓚᕆᐅᓂᖓᓄᑦ 
ᓄᓇᑦᓯᐊᑦᑎᓐᓂ, ᑕᐃᒫᓗ ᐃᑲᔪᖅᓱᖁᒐᑦᑎᒍᑦ ᐃᖅᑲᓇᐃᔭᖅᑎᖁᑎᖏᓐᓂᑦ ᐃᓱᒫᓗᓐᓇᖏᑦᑐᒥᑦ ᐃᖅᑲᓇᐃᔮᖃᒍᒪᖕᒪᑕ, ᑮᓇᐅᔾᔭᓵᖏᓪᓗ 
ᓈᒻᒪᑦᓯᐊᓪᓗᑎᑦ ᐊᒻᒪᓗ ᐅᑭᐅᖅᑕᖅᑐᒥᐅᑕᐃᑦ ᐃᑲᔫᓯᐊᖏᑦ ᐃᓚᔭᐅᕙᓪᓗᑎᑦ ᐊᑭᑦᓴᐃᑦ ᐊᑭᑦᑐᐸᓪᓕᐊᓂᖏᑦ ᒪᓕᓪᓗᒋᑦ. 
 
ᓄᕙᔾᔪᐊᓐᓇᖅ ᐊᔅᓱᕈᓐᓇᖅᑐᒥᑦ ᑕᑯᑎᔅᓯᓯᒪᖕᒪᑦ ᑭᒃᑯᓕᒫᓂᑦ, ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑮᓇᐅᔾᔭᓵᖏᑦ 
ᐊᑭᑦᑐᒋᐊᓚᐅᖅᓯᒪᖕᓇᑎᑦ ᓱᓕ, ᐅᑐᐱᕆ 2017ᒥᓂ, ᐱᓕᖅᐸᓪᓕᐊᖏᓐᓇᑎᓪᓗᒋᑦ ᐊᑭᑦᑐᐸᓪᓕᐊᓂᖏᑦ ᐃᓅᒡᒍᑎᒃᓴᑦ ᐊᒻᒪᓗ ᐱᒍᑎᔅᓴᑦ.  
ᖄᖓᒍᒃᑲᓐᓂᖅ, ᓄᓇᕗᒻᒥ ᒐᕙᒪᒃᑯᑦ ᐊᖏᖅᓯᒪᖏᑦᑯᑦ ᐊᑐᐃᓐᓇᐅᑎᑦᓯᓂᕐᒥᑦ ᓄᖅᑲᖓᑲᐃᓐᓇᕈᑎᒃᓴᓄᑦ ᓂᖓᖅᑕᐅᕙᑦᑐᑦ ᐱᓪᓗᒋᑦ.  
ᐱᓇᓱᐊᕐᓂᖅ ᓈᒻᒪᓐᓂᖅᐹᒥᑦ ᐊᖏᖃᑎᒌᕈᑎᐅᔪᒥᑦ ᑲᔪᓯᔪᓐᓇᖏᓚᖅ ᐃᖅᑲᓇᐃᔭᕕᒃ ᐊᖏᖅᓯᒪᖏᒻᒪᑦ ᐋᔩᖃᑎᒌᓂᕐᒥᑦ 
ᓯᓚᐃᕐᕆᔭᐃᖏᓪᓗᓂ. 
 
“ᓄᓇᑦᓯᐊᑉ ᐃᖅᑲᓇᐃᔭᖅᕕᒻᒪᕆᒋᓪᓗᓂᐅᒃ, ᒫᓐᓇᐅᔪᖅ ᓈᒻᒪᑦᓯᔪᖅ ᓄᓇᕗᑦ ᒐᕙᒪᒃᑯᑦ ᐃᑲᔪᖅᓱᒋᐊᖃᕐᓂᖏᓐᓂᑦ 
ᐃᖅᑲᓇᐃᔭᖅᑎᖁᑎᖕᒥᓂᑦ ᐊᑐᐃᓐᓇᐅᑎᑦᓯᓗᑎᑦ ᐃᖅᑲᓇᐃᔮᒃᓴᓂᑦ ᓱᕐᕋᔾᔮᖏᑦᑐᓂᑦ, ᑮᓇᐅᔾᔭᓵᑦᓴᖏᑦ ᓈᒻᒪᑦᓯᐊᕐᓗᑎᑦ ᐊᒻᒪᓗ 
ᐅᑭᐅᖅᑕᖅᑐᒥᐅᑕᐅᔪᑦ ᐃᑲᔫᑎᒃᓴ ᐱᕈᖅᐸᓪᓕᐊᖃᑕᐅᓗᓂ ᐊᑭᒃᓴᐃᑦ ᐱᕈᑉᐸᓪᓕᐊᓂᖏᑦ ᒪᓕᓪᓗᒋᑦ”.  ᐅᖃᖅᑐᓂ ᔭᐃᓴᓐ ᕉᓵᓐ, 
ᐊᖓᔪᖅᑳᖅ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ.  “ᑭᒃᑯᓕᒫᓄᑦ ᐱᔨᔅᓯᕋᓃᑦ ᐊᑐᐃᓐᓇᐅᖏᓐᓇᖅᑐᑎᑦ ᓄᓇᕗᒻᒥᐅᓄᑦ, ᐊᒻᒪᓗ 
ᐊᑕᐅᓯᐊᓪᓘᓐᓃᑦ ᖁᔭᓈᖅᓯᓚᐅᕐᓯᒪᖕᓇᑎᑦ ᓄᕙᔾᔪᐊᓐᓇᖃᓕᕋᓗᐊᕐᖓᓐ.  ᒫᓐᓇᓕ ᑲᒪᑦᓯᐊᒋᐊᖃᓕᖅᐳᑦ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖁᑎᖕᒥᓂᑦ ᐅᓪᓗᒥ”.   
 
ᓄᓇᕗᒻᒥᐅᑦ ᑲᑐᔾᔨᖃᑎᒌᓪᓗᑎᑦ ᐱᓇᓱᐊᖃᑎᒌᑦᑕ ᓈᒻᒪᓐᓂᖅᐹᒥᑦ ᐊᖏᖃᑎᒌᕈᑎᒥᑦ ᐱᖁᔨᓗᑕ ᐅᓇᓗ (ᐃᖃᔪᕐᓱᐃᔪᖅ ᓄᓇᕗᒻᒥᐅᓂᑦ 
ᐃᑭᐊᖅᑭᕕᖅ ᑐᕌᕈᑎᖓ ᐅᕘᓇ) herefornunavut.ca ᑕᐃᒫᒎᖅ ᓯᕗᓕᖅᑎᓯ ᑐᓴᖅᑎᓪᓗᒋᑦ ᐃᓱᒪᒋᔭᔅᓯᓐᓂᑦ ᑐᓴᕐᕕᒋᒍᒪᔭᔅᓯ ᓄᓇᕗᒻᒥ 
ᒐᕙᒪᖓᑦ ᐃᓚᒋᔭᐅᖃᓯᐅᑎᒋᐊᖃᕐᒪᑦ ᐃᖅᑲᓇᐃᔭᖅᑎᖁᑎᓂ ᐃᓱᒪᒋᓗᒋᑦ ᐊᒻᒪᓗ ᑕᒪᓐᓇ ᖃᐅᔨᒪᑎᑦᑎᓂᐅᔪᖅ ᑲᔪᓯᑎᑕᐅᖁᓪᓗᒍ 
ᖃᕆᑕᐅᔭᒃᑯᑦ ᑐᓴᐅᒪᔭᐅᔾᔪᑎᐊᓂ. 
 
ᐅᖓᑖ/ᐱᒋᐊᙵᕐᓂᐊᓂᑦ:  
 
ᐊᖏᖃᑎᒌᕈᑕᐅᔪᖅ ᓄᓇᕗᒻᒥ ᒐᕙᒪᒃᑯᖏᓐᓄᑦ ᐃᓱᓕᒃᓯᒪᓕᖅᐳᖅ ᓯᑎᐱᕆ 2018ᒥᓂ.  ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᐱᒋᐊᖅᑎᑦᑎᓯᒪᕗᑦ ᐅᓐᓂᓪᓘᑎᒥᑦ ᐃᖅᑲᖅᑐᐃᕕᒃᑯᑦ ᓴᖅᑭᑕᐅᔪᒥᑦ ᓄᕕᐱᕆ 2019ᖑᑎᓪᓗᒍ,  ᐅᖃᕐᒪᑕ ᓄᓇᕗᒻᒥ ᒐᕙᒪᒃᑯᖏᑦ 
ᐱᓂᐊᕐᓂᖕᒥᓂᑦ ᑲᔪᓯᑎᑦᓯᓯᒪᖏᒻᒪᑕ ᒪᓕᒋᐊᓕᖕᒥᓂᑦ ᐊᒻᒪᓗ ᐅᑉᐱᒋᔭᖕᒥᓂᑦ ᐊᑐᓕᖅᑎᔅᓯᓯᒪᖏᓐᓂᖏᑦ ᐊᖏᖃᑎᒌᕈᑎᐅᑉ ᒥᔅᓵᓄᑦ 
ᓈᒻᒪᓐᓂᖅᐸᒥᑦ ᐊᔩᖃᑎᖃᕐᓂᐅᔪᒥᑦ, ᑭᓯᐊᓂ ᐃᖅᑲᖅᑐᐃᕕᒃᑯ ᑲᔪᓯᓪᓚᕆᓚᐅᖅᓯᒪᒐᓂ ᐊᖑᒻᒪᑎᓯᒪᖏᓗᐊᓐᓂᖏᓐᓄᑦ ᐃᖅᑲᖅᑐᐃᕕᒃᑯᑦ.  
ᑭᖑᓪᓕᖅᐹᒥᑦ ᓄᓇᕘᒥ ᐃᖅᑲᓇᐃᔭᖅᑏᖅ ᑲᑐᔾᔨᖃᑎᒌᖏᑦ ᑲᑎᖃᑎᖃᔪᕗᑦ ᐊᖓᔪᖅᑲᐅᑎᓂᑦ ᔫᓂ 2020ᐅᑎᓪᓗᒍ.  ᓄᓇᕘᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᖃᓄᐃᓕᖓᖁᔭᖕᒥᓂᑦ ᑐᓴᖅᑎᔅᓯᓪᓗᑎᑦ ᑕᐃᒃᑯᐊᒎᖅ ᐃᓘᓐᓇᑎᑦ ᓈᒻᒪᖏᓐᓂᑦ ᑲᒪᒋᔭᐅᖁᓪᓗᓂᒋᑦ 
ᖃᓂᒋᔭᖃᓗᐊᖏᑦᑐᒧᑦ ᑕᒪᑦᑎᓐᓂᑦ ᖃᐅᔨᓴᖅᑎᒥᑦ ᖃᐅᔨᓴᖁᔨᓪᓗᑕ, ᑭᓯᐊᓂ ᓄᓇᕗᒻᒥ ᒐᕙᒪᒃᑯᖏᑦ ᐊᖏᖃᑎᖃᓚᐅᖏᒻᒪᑕ 
ᑕᒪᔅᓱᒪᙵᑦ.   
 
ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ (NEU) ᐃᓚᒋᔭᐅᖃᓯᐅᑎᖕᒪᑦ ᑭᒃᑯᓕᒫᓂᑦ ᐱᔨᔅᓯᕋᖅᑎᓄᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᑲᓇᑕᒥ (PSAC) ᑕᐃᒃᑯᐊᓗ, ᑭᒡᒐᖅᑐᐃᓪᓗᑎᑦ ᐸᐃᑕᐅᓴᐅᓗᐊᖅᑐᓂᑦ (5000ᓂᑦ) ᐃᖅᑲᓇᐃᔭᖅᑎᓂᑦ ᓄᓇᑦᓯᐊᕐᒥᑦ, ᐃᓚᒋᖃᓯᐅᑎᓗᒋᑦ 
ᐳᐊᑕᐅᓴᐅᓗᐊᖅᑐᑦ (4000) ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᒃᑯᖏᓐᓂᑦ.  ᑕᐃᓐᓇᓗ ᑭᒃᑯᓕᒫᓂᑦ ᐱᔨᔅᓯᕋᖅᑎᓄᑦ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᑦ ᑲᓇᑕᒥ, ᐱᓕᕆᔨᓪᓚᕆᐅᓂᖅᐹᖑᖃᑕᐅᓪᓗᓂ ᑭᒡᒐᖅᑐᐃᔨᓂᑦ ᐃᖅᑲᓇᐃᔭᖅᑎᓄᑦ ᑭᒃᑯᓕᒫᓄᑦ ᑕᐃᒫᓪᓗ ᑭᒡᒐᑐᖅᑕᓂ 
ᐅᖓᑖᓄᑦ 215,000ᐃᑦ ᐃᓚᒋᔭᐅᔪᑦ ᑲᑎᑦᑐᒋᑦ ᑲᓇᑕᓕᒫᒥᑦ. 
 
ᐱᕙᓪᓕᐊᔪᓕᕆᔨᐅᑉ ᑐᕌᕈᑎᖓ: 
ᔭᐃᒥᓯ ᑲᐃᓗ 
ᐱᕙᓪᓕᐊᔪᓕᕆᔨ 
ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
867.222.2436 / ᖃᕆᑕᐅᔭᒃᑯᑦ ᑐᕌᕈᑎᖓ:  james@neu.ca 

